
Sidang Jemaah yang dirahmati Allah, 

 

Pada hari Jumaat yang berkat, saya berpesan kepada diri saya dan semua 

jemaah tetamu Allah. Marilah sama-sama kita meningkatkan ketaqwaan 

kita kepada Allah SWT dengan bersungguh-sungguh melaksanakan 

segala perintah-Nya dan meninggalkan segala larangan-Nya. Mudah-



mudahan kita menjadi umat yang terbaik, umat contoh dan umat yang 

memperolehi kebahagian di dunia dan di akhirat. Mimbar pada hari ini 

akan menyampaikan khutbah bertajuk “Melentur Buluh Biar Dari 

Rebung”. 

 

Sidang Jemaah yang dimuliakan, 

 

Hari ini, masalah sosial dan penyalahgunaan dadah masih lagi menjadi 

masalah utama yang melanda golongan muda. Masalah sosial seperti 

Gangsterisme, berkhalwat, lari dari rumah, pelacuran dan judi atas talian 

kerap kali menjadi tajuk berita. 

 

Isu dadah misalnya telah lama dibincangkan. Bermula tahun 1952 lagi, 

kerajaan Malaysia telah pun mengadakan usaha awal untuk menangani 

isu ini melalui tindakan undang-undang dengan menguatkuasakan Akta 

Dadah Berbahaya 1952. Pada tahun 1983, ekoran masalah dadah yang 

semakin meruncing , kerajaan telah pun mengisytiharkan dadah sebagai 

musuh nombor 1 negara. Namun begitu, hari ini tahun 2020, masalah ini 

belum juga dapat ditangani sepenuhnya.  

 

Statistik yang dikeluarkan oleh Agensi Antidadah Kebangsaan (AADK) 

menunjukkan pada tahun lepas 2019 seramai 20,157 penagih dadah 



dikesan, sebanyak 17,439 merupakan penagih dadah baru manakala 

selebihnya adalah penagih dadah berulang. Dari segi kategori umur, 

sebanyak 15,033 adalah dari golongan belia yang berumur sekitar 19 ke 

39 tahun manakala 4693 adalah dari golongan dewasa yang berumur 40 

tahun ke atas. Sebanyak 431 penagih pula dikesan dalam kalangan 

remaja yang  berumur 13 hingga 18 tahun. 

 

Sidang Jemaah yang dirahmati Allah, 

 

Keluarga merupakan tempat pertama untuk anak-anak mendapatkan 

didikan awal. Dari keluargalah akan terbentuknya nilai, sikap dan tingkah 

laku anak-anak sebelum diri mereka dicorak semula oleh orang-orang 

lain seperti guru, rakan sebaya, media sosial dan sebagainya. 

 

Namun begitu, dengan cabaran kehidupan masa kini, Ibu bapa terpaksa 

menghabiskan masa lebih lama di luar rumah untuk mencari rezeki bagi 

memenuhi keperluan hidup berbanding meluangkan masa bersama 

keluarga. 

 

Keadaan ini menyebabkan wujudnya banyak ruang kosong dalam 

hubungan keluarga. Jika tidak diisi dengan aktiviti berfaedah, maka anak-

anak yang belum matang ini akan mengisinya dengan pelbagai aktiviti 



yang sia-sia seperti melepak bersama rakan sebaya, bermain permainan 

gajet tanpa batasan waktu, mencuba aksi bahaya dan sebagainya. Tanpa 

pengawasan dan pemantauan yang rapi, aktiviti seperti ini boleh 

menjurus anak-anak kepada tingkah laku negatif iaitu gejala sosial dan 

penyalahgunaan dadah. 

 

Sidang Jemaah yang dirahmati Allah sekalian, 

Untuk membentuk anak-anak menjadi anak yang soleh dan tidak terlibat 

dengan gejala sosial, ibu bapa kita perlu mengenal pasti faktor pelindung 

dan faktor risiko. Semakin banyak faktor pelindung yang dimiliki oleh 

anak-anak, semakin tinggi keupayaannya untuk menghadapi cabaran 

hidup dan mencegahnya daripada terlibat dengan gejala sosial dan 

dadah. Sebaliknya, semakin tinggi faktor risiko yang dihadapi oleh anak-

anak pula, semakin tinggi juga kemungkinan mereka terlibat dengan 

gejala sosial dan dadah. 

 

Dalam konteks keluarga, faktor pelindung ialah ciri-ciri atau keadaan 

yang ada dalam keluarga yang dapat membantu seseorang berdaya 

tindak terhadap cabaran hidup seperti hubungan baik sesama ahli 

keluarga, gaya keibubapaan positif, sokongan terhadap pendidikan anak-

anak dan sebagainya. 



Manakala faktor risiko pula adalah ciri-ciri atau keadaan yang ada dalam 

keluarga yang boleh meningkatkan kemungkinan seseorang terpengaruh 

dengan gejala-gejala negatif seperti masalah pengurusan keluarga, 

konflik sesama ahli keluarga, terdapat ahli keluarga yang turut terlibat 

dengan gejala negatif dan sebagainya. Firman Allah SWT dalam Surah At-

Tahrim, ayat 6: 

Maksudnya : “Wahai orang-orang yang beriman, peliharalah diri kamu 
dan keluarga kamu dari api neraka yang bahan bakarnya adalah manusia 
dan batu; neraka itu dijaga oleh malaikat-malaikat yang kasar, keras 
layannya, dan tidak menderhakai Allah terhadap apa yang 
diperintahkan-Nya kepada mereka dan mereka pula tanpa melakukan 
segala yang diperintahkan.” 
 
 
Sidang Jemaah yang dimuliakan Allah sekalian, 
 

Bagi memastikan anak-anak dapat dibesarkan dengan baik dan tidak 

terpengaruh dengan tingkah laku negatif, ibu bapa haruslah menjadi 

watak penting sebagai model kepada anak-anak. Binalah keluarga 

perihatin dengan penuh nilai kasih sayang dan tanggungjawab.  



 

Di samping itu, Ibu bapa haruslah menafkahkan anak-anak dengan rezeki 

yang halal lagi barakah, memberi pendidikan sewajarnya, mengurus 

segala keperluan hidup, membimbing mereka dengan akhlak terpuji dan 

sikap mulia serta memelihara dan menjauhkan mereka dari perkara-

perkara negatif. Marilah kita renungi sebuah hadis daripada Abu 

Hurairah r.a. bahawa Nabi صلى الله عليه وسلم  bersabda:  

Maksudnya : ”Satu dinar yang engkau belanjakan di jalan Allah SWT, satu 

dinar yang engkau keluarkan untuk membebaskan hamba, satu dinar 

yang engkau sedekahkan kepada seorang miskin dan satu dinar yang 

engkau nafkahkan untuk keluargamu, maka yang paling besar pahalanya 

adalah satu dinar yang engkau nafkahkan untuk keluargamu.” (Riwayat 

Muslim). 

 
Muslimin yang dikasihi Allah, 
 

Untuk membimbing dan mendidik anak-anak, kita tidak boleh terlalu 

bertegas atau terlalu berlembut.Di sini, mimbar ingin memberikan 



beberapa teknik dan kaedah yang betul dan mudah untuk mendampingi 

anak-anak remaja: 

Pertama: Ambil berat dan beri perhatian terhadap keperluan anak-anak 

dari segi fizikal, emosi dan psikologi. 

Kedua: Luangkan masa untuk anak-anak walau sesibuk mana kita dengan 

urusan kerja. Carilah masa untuk melakukan aktiviti bersama, berbual-

bual bersama mereka, memberi tunjuk ajar dan sebagainya. 

Ketiga: Pantaulah aktiviti harian mereka kerana bimbang sifat ingin 

mencuba remaja akan menyebabkan mereka melakukan aktiviti salah. 

Keempat: Jadilah kawan kepada mereka iaitu sering bersama mereka di 

saat mereka gembira atau sedih, layanlah dengan baik luahan hati 

mereka dan cerita yang mereka kongsikan. 

Kelima: Tidak terlalu mengongkong mereka, sebaliknya berilah mereka 

sedikit kebebasan namun terkawal agar dapat melatih keyakinan diri 

mereka. 

Khutbah Kedua 

(Bulan November 2020)   

Sidang Jumaat yang dirahmati Allah, 

Saya berpesan kepada tuan-tuan dan diri sendiri, supaya bertaqwa 

kepada Allah SWT dengan mematuhi segala perintah-Nya dan menjauhi 

segala larangan-Nya. 

 

Pada saat yang penuh barakah ini, marilah kita lafazkan kalimah  
ه

لِلَّ
ُ
 .الحَمْد

Kita panjatkan setinggi-tinggi kesyukuran atas segala nikmat-Nya 

termasuklah harta-benda yang dikurniakan Allah SWT.  

 



Di samping itu, marilah kita memperbanyakkan selawat ke atas Nabi 

Muhammad صلى الله عليه وسلم sebagai melaksanakan perintah Allah SWT dalam Surah 

al-Ahzab ayat 56: 

 

جِيْمِ  انِ الرَّ
َ
يْط

َّ
ِ مِنَ الش

ه
 بِاللَّ

ُ
عُوْذ

َ
  أ

  ِّۚ ِ ٱلنذبِِ عََلَ  يصَُلُّونَ  َٰٓئكَِتَهُۥ  وَمَلَ  َ ٱللَّذ هَا إنِذ  يُّ
َ
أ
وسََلِمُِواْ    يَ  َٰٓ عَلَيۡهِ  صَلُّواْ  ءَامَنُواْ  ِينَ  ٱلَّذ

   ٥٦تسَۡليِمًا  
 

مَا
َ
. ك د 

مَّ
َ
ا مُح

َ
دّن  آلّ سَيِّ

َ
لَ
َ
د  وَع

مَّ
َ
ا مُح

َ
دّن سَيِّ  

َ
لَ
َ
 ع

ْ
ك ار 

َ
وَب مْ 

ِّ
وَسَل مَّ صَلِّ 

ُ
ه
ّ
لل
َ
 ا

دّ   آلّ سَيِّ
َ

لَ
َ
رَاهّيْمَ وَع

ْ
إّب ا 

َ
دّن  سَيِّ

َ
لَ
َ
 ع

َ
ت
ْ
ارَك
َ
 وَب

َ
مْت

َ
 وَسَل

َ
يْت

َ
ي  صَل ّ

ن
رَاهّيْمَ ف

ْ
إّب ا 

َ
ن

 .
ٌ
 مَجّيْد

ٌ
مّيْد

َ
 ح

َ
ك
َّ
نَ إّن مّي ْ

َ
عَال

ْ
 ال

 

مَ 
َ
يْهّ وَسَل

َ
ل
َ
ُ ع

َ
 الِل

َ
 صَلَ

ٌ
د مَّ

َ
 مُح

َ
ك بّيُّ

َ
 ن
ُ
ه
ْ
 مّن

َ
ك
َ
ل
َ
  مَا سَأ

ْ
ي 
َ
 خ

ْ
 مّن

َ
ك
ُ
ل
َ
سْأ

َ
ا ن
َّ
مَّ إّن

ُ
ه
َ
الل

 
َ

 صَلَ
ٌ
د مَّ

َ
 مُح

َ
ك بّيُّ

َ
ن  
ُ
ه
ْ
 مّن

َ
عَاذ

َ
اسْت ِّ مَا 

َ
 شَ

ْ
 مّن

َ
 بّك

ُ
عُوذ

َ
مَ،  ، وَن

َ
يْهّ وَسَل

َ
ل
َ
ُ ع

َ
 الِل

 . ّ
َ

 بّالِل
َّ
 إّلَ

َ
ة وَّ
ُ
 ق
َ
وْلَ وَلَ

َ
 ح

َ
، وَلَ

ُ
غ
َ
 البَلَ

َ
يْك

َ
ل
َ
، وَع

ُ
عَان

َ
 المُسْت

َ
ت
ْ
ن
َ
 وَأ

 

مْ 
ُ
ه
ْ
مّن يَاءّ 

ْ
ح
َ ْ
الْ اتّ 

َ
مّن
ْ
مُؤ

ْ
وَال نَ  مّنّي ْ

ْ
مُؤ

ْ
وَال مُسْلّمَاتّ 

ْ
وَال نَ  مُسْلّمّي ْ

ْ
لّل فّرْ 

ْ
اغ مَّ 

ُ
ه
َ
لل
َ
ا

 
َ
ك
َّ
مْوَاتّ، إّن

َ ْ
   سَمّيْعٌ   وَالْ

َّ
ا رَب

َ
اتّ ي

َ
اج

َ
َ الح ي ّ

اضن
َ
ا ق
َ
وَاتّ، ي

َ
ع
َّ
بٌ مُجّيْبُ الد

ْ
ي ر 
َ
ق

  . نَ مّي ْ
َ
 العَال

 

مَّ 
ُ
ه
ّ
لل
َ
ا  ا

َّ
ا آمّن

َ
ن
َ
ت ئّمَّ

َ
 أ
ْ
صْلّح

َ
ا وَأ

َ
انّن

َ
وْط

َ
ي أ ّ
ن
ا ف

َ
ن مُور 

ُ
 أ
َ
ة
َ
مَ   وَوُلا

ْ
  وَاش

َ
تّك

َ
اي
َ
مَّ بّعّن

ُ
ه
َ
 لّ الل

دولي   ا، كباوه 
َ
مَلّكّن  

َ
لَ
َ
ع  

َ
وْفّيْقّك

َ
يڠ  وَت باڬيندا  ڤادوك  موليا شي  مها  يڠ 



  -دڤرتوان اڬوڠ ك
َ

 بّالِل
فنَ
َ
مُصْط

ْ
ل
َ
ن ا

ْ
ي
ِّ
 الد

ُ
ة
َ
اي
َ
ع  ر 

َ
 الِل

ُ
بْد
َ
 ع
ْ
ان

َ
ط
ْ
ل لسُّ

َ
انم بلس، ا

،
َ

ن باّلِل عّي ْ
َ
مُسْت

ْ
ل
َ
اه ا

َ
 ش

ْ
مَد

ْ
ح
َ
اج  أ

َ
 ح

ْ
ان

َ
ط
ْ
وم سُل

ُ
ن  المَرْح

ْ
اه اّب

َ
وكذلك مولانا  ش

ا دكتور حاج عبد الرحمن بن حاج  توان يڠ تراوتاما تون داتوء شي اوتام

 .عباس، يڠ دڤرتوا نݢري ڤولاو ڤينڠ

“Ya Allah, jadikanlah kami orang-orang yang mendirikan solat secara 

berjemaah serta menunaikan zakat dan wakaf tunai melalui agensi 

milik penuh Majlis Agama Islam Pulau Pinang (MAINPP) iaitu Zakat 

Pulau Pinang dan Wakaf Pulau Pinang (WPP). 

 

Ya Allah, rahmatilah mereka yang sentiasa mengutamakan kebajikan 

sosial melalui instrumen zakat dan wakaf. Berkatilah hidup mereka 

yang sentiasa memudahkan kehidupan masyarakat.” 

